
Rajni Stotram

ராஜ்ஞீஸ்தோத்ரம்

ஓங்காரரூபேऽகி²லவேத³ஸாரே வேதா³ந்தவிஜ்ஞாநசணை: ப்ரகீ³தே ।
மூர்த்⁴நா மஹாராஜ்ஞி மஹார்ஹபீடே² வந்தே³ த்வதீ³யம் சரணாரவிந்த³ம் ॥ 1॥
பூ⁴ராதி³லோகே க்ரு’தலக்ஷணேऽஜே ராஜ்ஞி ப்ரபந்நார்திஹரே நமஸ்தே ।
ஆக்ரந்த³மாகர்ணய மே ஶரண்யே ப⁴க்தார்திநாஶே ஹ்யபர: ப்ரபு: ⁴ க:॥ 2॥
பு⁴வோऽவகாஶே ரவிசந்த்³ரதீ³ப்திர்தே³தீ³ப்யதே த்வாமநு சித்ப்ரதீ³ப்திம் ।
தம:ப்ரபஞ்சம் ப்ரவிலாப்ய ஹார்த³ம் பத்³மம் மமாபோ³த⁴ய ராஜ்ஞி மாத:॥ 3॥
ஸ்வ:ஶாகி²த³ர்பம் ஹரதீஷ்டதா³நாதா³ஶாதி⁴காத்³யத்ஸ்ம்ரு’தமாத்ரமேவ ।
மாதர்மஹாராஜ்ஞி ததா³நநம் தே வந்தே³ ஶரத்ஸுந்த³ரசந்த்³ரரம்யம் ॥ 4॥
தத்³வாங்மநோதூ³ரமசிந்தநீயம் ரூபம் ஸ்வகீயம் ப⁴வது:³க²ஹாரி ।
பீயூஷபீயூஷமயூக²துல்யம் ராஜ்ஞி ப்ரகாஶ்யாம்ப³ கதா³ த³யேதா:²॥ 5॥
ஸவிது: ஶக்திபூ⁴தா த்வம் ஸூயஸேऽத³ஶ்சராசரம் ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 6॥
வரேண்யம் த்வத்பதா³ப்⁴யர்சாம்ரு’தசர்வணமஸ்து மே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 7॥
ப⁴ர்கோ³ ப⁴ர்கே³ऽபி ஸம்ஸாரப⁴ர்ஜகோ யஸ்தவைவ ஸ: ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 8॥
தே³வஸ்ய த்ரிபுராராதேராஹோபுருஷிகே ஶிவே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 9॥
தீ⁴மஹிம்நாபி கேநாபி யாம் ஸ்தோதும் ந ப்ரபூ⁴யதே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 10॥
தி⁴யோ மே கோ⁴ரஸம்ஸாரலங்க⁴நே ஸந்து ஸஞ்ஜிதா: ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 11॥
யோऽர்சதி த்வாம் ஸ தே³வேஶி மக⁴வாதி³பி⁴ரர்ச்யதே ।

நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 12॥
நஸ்திதோஷ்ட்ரவத³ம்பா³ஹம் கர்மபாஶை: ப்ரபீடி³த: ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 13॥
ப்ரசோத³யாத்தவேச்சா² மாம் தவைவாங்க்⁴ரிநிஷேவணே ।
நமோऽஸ்து தே மஹாராஜ்ஞி பாஹி மாம் ஶரணாக³தம் ॥ 14॥
மாது:ஸ்நேஹ:ஸர்வபுத்ரேஷு துல்ய: ஶ்லாக்⁴யாஶ்லாக்⁴யேஷ்வம்ப³ சேத்ஸத்யமேதத்
।
து³ர்வ்ரு’த்தஸ்யாப்தாத்மஜஸ்யாஸ்தி கிம் மே த்யாகோ³யுக்தோऽயுக்ததோ³ஷௌக⁴ஹர்த்ரி
॥ 15॥
ராஜ்ஞீஸ்தோத்ரமித³ம் புண்யம் ய: படே²த்³ப⁴க்திஸம்யுத: ।
தஸ்ய ஸித்⁴யதி ஸர்வேஷ்டமசிராத்³தே³வ து³ர்லப⁴ம் ॥ 16॥
இதி ஶ்ரீராஜ்ஞீஸ்தோத்ரம் ஸமாப்தமநாத²க்ஷேமாய ப⁴வது ।

